Gobierno

CONTIGO
20 1 AVANZAMOS de Navarra

NOTA DE PRENSA

GOBIERNO DE NAVARRA
PRESIDENCIA JUSTICIA E INTERIOR
ECONOMIA'Y HACIENDA

RELACIONES INSTITUCIONALES Y
PORTAVOZ DEL GOBIERNO

ADMINISTRACION LOCAL
EDUCACION

SALUD

DESARROLLO RURAL Y MEDIO
AMBIENTE

ASUNTOS SOCIALES FAMILIA
JUVENTUD Y DEPORTE

CULTURAY TURISMO

OBRAS PUBLICAS TRANSPORTES Y
COMUNICACIONES

VIVIENDA Y ORDENACION DEL
TERRITORIO

INNOVACION EMPRESA Y EMPLEO

SEGURIDAD Y EMERGENCIAS

Ehiza debekualdien foru agindua onetsi da
2011-2012 denboraldirako

Debekualdi erdia abuztuaren 15ean hasiko da, ehiza larria irailaren 4an,
usoarena eta birigarroarena urriaren lean, oilagorrarena urriaren 9an
eta debekualdi orokorra azaroaren lean

Martes, 21 de junio de 2011
Nafarroako Aldizkari Ofizialak, astearte honetan, 2011-2012
denboraldirako ehiza debekualdien foru agindua argitaratu zuen. Agindu
horrek Foru Erkidegoko ehiza modalitate tradizionalen araberako bost
denboraldiren hasierak zehazten ditu: debekualdi erdia abuztuaren 15ean
hasiko, ehiza larria irailaren 4an, usoaren eta birigarroarena urriaren lean,
oilagorrarena urriaren 9an eta debekualdi orokorra azaroaren lean hasiko
da.

Gainera, untxi gehiegi dauden barrutietan ere (kilometro bakoitzeko 3
ale edo gehiago egonez gero) ehizatzea baimendu da, baina
basozainaren baimena izan eta basozaina bera han egon beharko da.
Abuztuaren 6tik urriaren 9rako larunbat, igande eta jaiegun guztietan
ehizatu ahal izango da.

Hortaz, abuztuaren 15ean, astelehenean, Ama Birjinaren
zeruratzearen egunean, Foru Erkidegoan debekualdi erdia hasiko da.
Denboraldi horretan galeperra, usapal arrunta eta basahatea ehizatu ahal
izango dira. Espezie horiek abuztuaren 15etik irailaren 11lra ehizatu ahal
izango dira ostegunetan, larunbatetan, igandeetan eta jaiegunetan.
Galeperrak (ehiztari bakoitzeko eta eguneko hamar galeper) eta usapal
arruntak (ehiztari bakoitzeko eta eguneko bi) ehizatzeko kupoak ezarri
dira.

Irailaren 4tik aurrera (ostegunak, larunbatak, igandeak eta
jaiegunak), ehiza larriko espezie nagusien denboraldia hasiko da
Nafarroan: basurdearen (otsailaren 26ra arte) eta orkatzaren (urtarrilaren
15era arte) uxaldiak. Bestalde, oreina eta adarzabala urriaren 9tk
urtarrilaren 5era uxalditan ehizatu ahal izango dira horretarako berariaz
baimendutako barrutietan. Oreinak irailaren 18tik urriaren 2ra ere ehizatu
ahal izango dira zelatan, betiere Ehiza Antolatzeko Plan bakoitzean
ezarritako kupoen arabera eta bota diren animalientzako besokoen
sistema errespetatuz.

Hegazti migratzaileen ehiza eta ehiza xehearen debekualdi
orokorra

Bestalde, urriaren lean postu finkotik hegazki migratzaileak
ehizatzeko denboraldi tradizionala hasiko da. Pagausoa eta txoloma,
birigarro arrunta, garraztarroa, durdula eta birigarro txikia ehizatu ahal
izango dira. Abenduaren 8ra arte egunero ehizatu ahal izango da.

Oilagorraren salto-ehiza (txakurrak lagunduta eta gune basotsuetan), Nafarroan baimentzen den
modalitate bakarra da eta urriaren 9an hasiko da eta urtarrilaren 29an amaitu; egunean hiru ehizakiko
kupoa errespetatu beharko da. Botatako ehizakiak ezin izango dira merkaturatu, beste urte batez.

"Debekualdi orokorra" edo salto-ehiza xehearen denboraldia azaroaren lean hasi eta urtarrilaren
29an amaituko da. Debekualdi orokor horretako espezie nagusiak eper gorria, erbia, untxia, ur hegaztiak
eta faisaia dira.

